
2026 წელს, საშემოდგომო მიღების ფარგლებში 

,,მოდის ტექნოლოგია და დიზაინის“ საშუალო პროფესიულ საგანმანათლებლო პროგრამაზე 

აპლიკანტთა შეფასების წესი 

 
   

მუხლი 1. ზოგადი დებულებები 

1. ,,2026 წელს, საშემოდგომო მიღების ფარგლებში მოდის ტექნოლოგია და დიზაინის 

საშუალო პროფესიულ საგანმანათლებლო პროგრამაზე აპლიკანტთა შეფასების წესი“ 

(შემდგომში - ,,წესი“) განსაზღვრავს 2026 წელს, საშემოდგომო მიღების ფარგლებში, 

საშუალო პროფესიულ საგანმანათლებლო პროგრამაზე ,,მოდის ტექნოლოგია და დიზაინი“ 

(შემდგომში - ,,პროგრამა“) სსიპ კოლეჯ ,,ბლექსის“ (შემდგომში - ,,კოლეჯი“) კომპეტენციის 

ფარგლებში, აპლიკანტთა, მათ შორის უცხო ქვეყნის მოქალაქის/მოქალაქეობის არმქონე 

პირის, შეფასების წესს, მეთოდებსა და პროცედურებს. 

2. აპლიკანტთა შეფასების მიზანია საშუალო პროფესიულ საგანმანათლებლო პროგრამაზე 

,,მოდის ტექნოლოგია და დიზაინი“ ჩარიცხვის უფლების მქონე პირთა გამოვლენა. 

3. ამ წესის მიზანია ობიექტური, თანაბრად ხელმისაწვდომი და გამჭვირვალე შეფასების 

წესების, მეთოდებისა  და პროცედურის შექმნა, რომელიც უზრუნველყოფს  პროფესიული 

განათლების ხელმისაწვდომობას. 

 

მუხლი 2. შეფასებაში მონაწილეობის წინაპირობა 

1. საშუალო პროფესიულ საგანამანათლებლო პროგრამაზე ,,მოდის ტექნოლოგია და 

დიზაინი“ ჩარიცხვის მიზნით, კოლეჯის მიერ ორგანიზებულ შეფასებაში მონაწილეობის 

უფლება აქვს განათლების მართვის საინფორმაციო სისტემაში რეგისტრირებულ 

აპლიკანტს, რომელიც აკმაყოფილებს შესაბამის პროგრამაზე დაშვების წინაპირობას და 

აქვს საქართველოში გაცემული ან მასთან გათანაბრებული მინიმუმ სრული ზოგადი 

განათლების დამადასტურებელი დოკუმენტი. 

 

მუხლი 3. კოლეჯის მიერ ორგანიზებული შეფასების  ფორმა, ადგილი და თარიღი 

1. შეფასება ერთეტაპიანია და ტარდება შემოქმედებითი ტურის ფორმით, პირისპირ 

ფორმატში. 

2. შემოქმედებითი ტური ტარდება  კოლეჯის მისამართზე (მის: ქ. ბათუმი, ლერმონტოვის 

N92ა); 

3. კოლეჯის მიერ ორგანიზებული შეფასების თარიღების შესახებ ინფორმაციას, შესაბამის 

პროგრამაზე, აპლიკანტთა შერჩევის კომისია, შეფასების თარიღის დადგომამდე 

არაუგვიანეს 3 დღით ადრე, აცნობებს აპლიკანტს, აპლიკანტის მიერ, რეგისტრაციისას 

მითითებულ ტელეფონის ნომერზე ან/და ელექტრონულ ფოსტაზე. 

4. კოლეჯის მიერ ორგანიზებული შეფასების თარიღებს, შეფასების თარიღის დადგომამდე 

არაუგვიანეს 3 სამუშაო დღისა, კოლეჯის საზოგადოებასთან ურთიერთობის მენეჯერი 

განათავსებს კოლეჯის ვებ-გვერდზე, სოციალურ ქსელში, ხოლო რეესტრის წარმოების 

სპეციალისტი ასახავს განათლების მართვის საინფორმაციო სისტემაში. 

5. აპლიკანტს, რომელიც კოლეჯის მიერ განსაზღვრულ თარიღში ვერ ახერხებს კოლეჯის 

მიერ ორგანიზებულ შეფასებაზე გამოცხადებას, უფლება აქვს, შეფასების თარიღამდე 

არაუგვიანეს 2 დღით ადრე, კოლეჯს მომართოს წერილობითი განცხადებით, 

განსხვავებულ თარიღში შეფასების მოთხოვნით. შესაძლებელია განცხადების 

ელექტრონული ფორმით წარმოდგენა მისამართზე info@blacksea.edu.ge. 

6. საპატიო მიზეზი, რომელიც აპლიკანტს აძლევს განსხვავებულ თარიღში შეფასების 

უფლებას, არის: 

ა) ჯანმრთელობის მდგომარეობა, რომელიც გამორიცხავს შეფასების პროცესში 

აპლიკანტის ჩართვის შესაძლებლობას; 

ბ) სხვა პროფესიულ საგანმანათლებლო დაწესებულებაში შეფასების თარიღების 

დამთხვევა; 

გ) სხვა ობიექტური გარემოება, რომელიც გამორიცხავს კოლეჯის მიერ დადგენილ 

თარიღში შეფასების პროცესში აპლიკანტის ჩართვის შესაძლებლობას. 

7. აპლიკანტის შეფასების განსხვავებული თარიღები განისაზღვრება შერჩევის პერიოდის 

ფარგლებში. 

 

მუხლი 4. კოლეჯის მიერ ორგანიზებულ შეფასებაში აპლიკანტის მონაწილეობის წესი 

1. აპლიკანტი უფლებამოსილია იცნობდეს შეფასების კრიტერიუმებს. კოლეჯი შეფასების 

წესს განათავსებს საინფორმაციო დაფაზე, კოლეჯის ვებ-გვერდსა და სოციალურ 

ქსელში; 

2. აპლიკანტი ვალდებულია, დროულად გამოცხადდეს კოლეჯში და მონაწილეობა 

მიიღოს შეფასების პროცესში. 

3. აპლიკანტმა თან უნდა იქონიოს პირადობის დამადასტურებელი დოკუმენტი. უცხო 

ქვეყნის მოქალაქის/მოქალაქეობის არმქონე პირის მიერ წარმოდგენილ უნდა იქნას  

უცხო ქვეყნის მოქალაქეობის დამადასტურებელი დოკუმენტის ასლი/ბინადრობის 

მოწმობის ასლი. 

4. შეფასების პროცესზე, აპლიკანტი უფლებამოსილია, თან იქონიოს წყალი, პირადი 

ჰიგიენის ნივთები. შერჩევის კომისია აპლიკანტის ჯანმრთელობის მდგომარეობის 

გათვალისწინებით, ნებას დართავს მას, გამოიყენოს სხვა ნივთები, რომელიც 

აუცილებელია აპლიკანტისთვის. 

5. შეფასების პროცედურაზე, აპლიკანტს ეკრძალება ნებადართული ნივთების გარდა სხვა 

საგნების (მათ შორის ელექტრონული აპარატურის, დამხმარე მასალის) გამოყენება. 

6. აპლიკანტი ვალდებულია კოლეჯის მიერ ორგანიზებულ შეფასების პროცესში დაიცვას 

წესრიგი, აკრძალულია აპლიკანტისთვის გამოყოფილი ადგილის უნებართვოდ 

დატოვება, გადალაპარაკება, ხმაური ან შეფასების პროცესისთვის სხვაგვარად ხელის 

შეშლა. 

7. ამ მუხლით გათვალისწინებული პირობების უხეშად დარღვევის შემთხვევაში, 

აპლიკანტი დატოვებს შეფასების პროცესს და მისი შეფასება განისაზღვრება ნული 

ქულით. 

 

მუხლი 5. კოლეჯის მიერ ორგანიზებული შეფასების ფარგლებში, შერჩევის კომისიების მუშაობისა 

და გადაწყვეტილების მიღების წესი 

1. კოლეჯის მიერ ორგანიზებული შეფასების ფარგლებში, შემოქმედებით ტურს ატარებს 

კოლეჯის დირექტორის ინდივიდუალური ადმინისტრაციულ-სამართლებრივი აქტით 

განსაზღვრული შერჩევის კომისია (შემდგომში - ,,კომისია“); 

2. შემოქმედებითი ტური მოიცავს პრაქტიკულ დავალებას და პრაქტიკული დავალების 

შესრულების პროცესში აპლიკანტთან მოტივაციურ გასაუბრებას. 

3. პრაქტიკული დავალება შედგება სამი ნაწილისგან: ესკიზის შექმნა, წარმოსახვის 

საკვლევი ტესტი, დაკვირვების საკვლევი ტესტი. 

4. პრაქტიკულ დავალებას შეიმუშავებს კოლეჯი. პრაქტიკული დავალების 

შესრულებისთვის განსაზღვრული დრო არ უნდა იყოს ერთ საათზე ნაკლები.  

5. პროგრამაზე კოლეჯის მიერ ორგანიზებული შეფასების მინიმალური კომპეტენციის 

ზღვარია მაქსიმალური შეფასების 25%. აპლიკანტი, რომელიც ვერ გადალახავს 

მინიმალური კომპეტენციის ზღვარს, ვერ ჩაირიცხება პროგრამაზე (თავისუფალი 

ადგილების არსებობის მიუხედავად). 

6. პროგრამაზე შეფასების კრიტერიუმები განისაზღვრება წინამდებარე წესის №1 

დანართის შესაბამისად. 

7. პროგრამაზე შეფასების მაქსიმალური ქულა, ქულათა განაწილება განისაზღვრება 

დანართი N2-ის შესაბამისად. 

8. კომისია პროგრამაზე ჩარიცხვის მიზნით აპლიკანტს აფასებს წინამდებარე წესის 

დანართით განსაზღვრული კრიტერიუმების მიხედვით.  



9. კომისიის თითოეული წევრი აპლიკანტს აფასებს ინდივიდუალურად. აპლიკანტის 

შეფასების მიზნებისთვის, შეფასების კომისიის წევრების მიერ გაცემული ქულების ჯამი 

იყოფა შეფასებაში მონაწილე კომისიის წევრთა რაოდენობაზე. 

10. აპლიკანტთა შეფასების შედეგებს არაუგვიანეს შეფასების დღისა, კომისიის წევრი 

ასახავს განათლების მართვის საინფორმაციო სისტემაში. 

 

მუხლი 6. კოლეჯის მიერ ორგანიზებული შეფასების ფარგლებში, შერჩევის ეტაპთან 

დაკავშირებული პრეტენზიების განხილვის წესი 

 

1. აპლიკანტი უფლებამოსილია, არაუგვიანეს შეფასების შედეგების სარეგისტრაციო 

სისტემაში ასახვიდან 2 დღისა, კოლეჯის მიერ ორგანიზებული შერჩევის პროცედურის 

დარღვევის თაობაზე, დასაბუთებული პრეტენზიით, წერილობითი ფორმით მიმართოს 

კოლეჯის დირექტორს. 

2. დირექტორი, განცხადების წარდგენიდან არაუგვიანეს მეორე სამუშაო დღისა, მოიწვევს 

საპრეტენზიო კომისიას, რომელიც უნდა შედგებოდეს ხუთი წევრისაგან და რომლის 

შემადგენლობაშიც უნდა მონაწილეობდეს იურისტი. საპრეტენზიო კომისიას 

თავმჯდომარეობს კოლეჯის დირექტორი. საპრეტენზიო კომისიაში არ შეიძლება 

შედიოდეს პირი, რომელიც მონაწილეობდა აპლიკანტის შეფასების პროცესში/შერჩევის 

კომისიის წევრი. 

3. პრეტენზიის განმხილველი კომისია გადაწყვეტილებას იღებს, ზეპირი მოსმენის 

საფუძველზე, განცხადების წარდგენიდან არაუგვიანეს 2 სამუშაო დღისა და აცნობებს 

განმცხადებელს (მის მიერ მითითებულ ტელეფონის ნომერზე/ელ. ფოსტაზე). 

4. საპრეტენზიო კომისია გააუქმებს შერჩევის კომისიის შეფასებას და დანიშნავს 

აპლიკანტის შეფასების ახალ თარიღს, თუ მიიჩნევს, რომ აპლიკანტის შერჩევის ეტაპზე 

არსებითად დაირღვა ამ თავითა და საქართველოს განათლებისა და მეცნიერების 

მინისტრის 2021 წლის 02 ივლისის N42/ნ ბრძანებით გათვალისწინებული აპლიკანტთა 

შერჩევის პროცედურა. 

5. საპრეტენზიო კომისია გადაწყვეტილებას იღებს ხმათა უმრავლესობით. 

გადაწყვეტილებას ხელს აწერს კომისიის ყველა წევრი. 

 

 

 

 

 

 

 



2026 წელს, საშემოდგომო მიღების ფარგლებში 

მოდის ტექნოლოგია და დიზაინის საშუალო პროფესიულ 

 საგანმანათლებლო პროგრამაზე აპლიკანტთა შეფასების წესი 

 დანართი N1 

 

 

შეფასების კრიტერიუმები 

პრაქტიკული დავალება N1 

1.  კრეატიულობა (მაქსიმალური: 3 ქულა) 

3 ქულა: აპლიკანტის იდეა გამორჩეული და ორიგინალურია. ნამუშევარს ეტყობა, რომ 

აპლიკანტი სერიოზულად და პასუხისმგებლობით მიუდგა დავალებას. საბოლოო 

პროდუქტი მიმზიდველია. 

2 ქულა: აპლიკანტის იდეა მეტნაკლებად გამორჩეული და ორიგინალურია. ნამუშევარს 

ეტყობა, რომ აპლიკანტი ნაკლებად სერიოზულად და პასუხისმგებლობით მიუდგა 

დავალებას. საბოლოო ჯამში, პროდუქტი მიმზიდველია. 

1 ქულა: აპლიკანტის იდეა ნაკლებად გამორჩეული და ორიგინალურია. ნამუშევარს 

ეტყობა, რომ აპლიკანტი არასერიოზულად და ნაკლებად პასუხისმგებლობით მიუდგა 

დავალებას. უმეტესწილად, პროდუქტს აკლია მიმზიდველობა. 

0 ქულა: ნამუშევარს ეტყობა, რომ აპლიკანტი არასერიოზულად მიუდგა დავალებას. 

იდეა არაფრითაა გამორჩეული. 

2.  ფერთა შეხამება (მაქსიმალური: 3 ქულა) 

3 ქულა: აპლიკანტის მიერ შესრულებულ კოლაჟზე კარგად ჩანს ფერთა შერჩევისა და 

შეხამების უნარი. გამოყენებულია ერთმანეთთან თავსებადი ფერები ან 

გამოყენებულია არათავსებადი ფერები, თუმცა აპლიკანტი ახერხებს მათ ლამაზად 

წარმოჩენას; 

2 ქულა: აპლიკანტის მიერ შესრულებულ კოლაჟზე ჩანს, რომ მას ფერთა შერჩევისა და 

შეხამების უნარი აქვს. გამოყენებულია გარკვეულწილად ერთმანეთთან თავსებადი 

ფერები ან გამოყენებულია არათავსებადი ფერები, რისი დასმაც აპლიკანტს გაუჭირდა; 

1 ქულა: აპლიკანტის მიერ შესრულებულ კოლაჟზე ჩანს , რომ მას ფერთა შერჩევისა და 

შეხამების უნარი მეტნაკლებად აქვს. ერთმანეთთან ნაკლებად თავსებადი ფერებია 

გამოყენებული; 

0 ქულა: აპლიკანტის ნამუშევარში ფერები შეხამებული არ არის, ნამუშევარს ეტყობა, 

რომ აპლიკანტს ძალიან უჭირს ფერების შერჩევა და შეხამება. 

 

3.  ესკიზზე მორგება (მაქსიმალური: 2 ქულა): 



2 ქულა: მოდელზე სამოსი მორგებულია სწორი განლაგებით; კარგად ჩანს აპლიკანტის 

შემოქმედებითობა. 

1 ქულა: მოდელზე სამოსი უმეტესწილად მორგებულია სწორი განლაგებით; ჩანს, რომ 

აპლიკანტს შეუძლია იყოს შემოქმედებითი, რასაც მის მიერ შექმნილი სამოსის 

რამდენიმე დეტალი ადასტურებს. 

0 ქულა: მოდელზე სამოსი არ არის შესაბამისად მორგებული. არ ჩანს აპლიკანტის 

შემოქმედებითობა. 

 

 

1. ქსოვილის, ფაქტურისა და გასაწყობი მასალის შერჩევა და აკურატულობა 

(მაქსიმალური: 4 ქულა) 

4 ქულა - აპლიკანტს სათანადოდ აქვს შერჩეული ქსოვილი და გასაწყობი მასალა, 

ნამუშევარი ზუსტად და აკურატულადაა შესრულებული; 

3 ქულა - აპლიკანტს სწორად აქვს შერჩეული ქსოვილი, თუმცა შესაძლებელი იყო 

გასაწყობი მასალის უკეთ შეხამება; ნამუშევარს აკლია სიზუსტე და აკურატულობა; 

2 ქულა - ქსოვილის და გასაწყობი მასალის შერჩევისას დაშვებულია შეცდომა, თუმცა 

საბოლოო ჯამში, მოდელი ლამაზია; ნამუშევარს აკლია სიზუსტე და აკურატულობა; 

1 ქულა - ქსოვილი და გასაწყობი მასალა უმეტესად არასწორადაა შერჩეული; 

ნამუშევარს აკლია სიზუსტე და აკურატულობა. 

0 ქულა - დავალება საერთოდ არ არის შესრულებული ან აცდენილია მიზანს. 

3 ქულა - აპლიკანტმა ეფექტიანად გამოიყენა დავალების შესასრულებლად გამოყოფილი დრო, 

მოახერხა მისი სათანადო მართვა. ნამუშევარი დაასრულა განსაზღვრულ დროში; 

2 ქულა - აპლიკანტმა მეტნაკლებად ეფექტიანად გამოიყენა დავალების 

შესასრულებლად გამოყოფილი დრო, თუმცა ვერ მოახერხა მისი სათანადო მართვა. 

განსაზღვრულ დროში ნამუშევარი იმ ფორმამდე ვერ მიიყვანა, როგორც ჩაფიქრებული 

ჰქონდა; 

1 ქულა - აპლიკანტმა ვერ მოახერხა განსაზღვრული დროის ეფექტიანად გამოყენება; 

საგამოცდო დროის დასრულების შემდეგ ნამუშევარი პრაქტიკულად/თითქმის 

შეუსრულებელია; 

0 ქულა - აპლიკანტმა ვერ მოახერხა დავალების შესრულება განსაზღვრულ დროში.



 

პრაქტიკული დავალება N2 

დაკვირვების უნარი (მაქსიმალური: 3 ქულა) 

 

3 ქულა 2 ქულა 1 ქულა 0 ქულა 

არასწორი პასუხების 

რაოდენობა არ 

აღემატება ტესტში 

მოცემული 

დავალებების 10% 

არასწორი პასუხების 

რაოდენობა არ 

აღემატება ტესტში 

მოცემული 

დავალებების 20%-ს. 

არასწორი 

პასუხების 

რაოდენობა არ 

აღემატება ტესტში 

მოცემული 

დავალებების 30%-

ს. 

არასწორი 

პასუხების 

რაოდენობა 

აღემატება 

ტესტში 

მოცემული 

დავალებების 
30 %-ს. 

 

 

 

პრაქტიკული დავალება N3 

წარმოსახვის/ სივრცითი ექსტრაპოლაციის უნარი (მაქსიმალური: 3 ქულა) 
 

3 ქულა 2 ქულა 1 ქულა 0 ქულა 

შეცდომა ხაზების 

გადაკვეთის 

წარმოსახულ და 

რეალურ მანძილებს 

შორის არ აღემატება 

საშუალოდ 3 სმ-ს. 

შეცდომა ხაზების 

გადაკვეთის 

წარმოსახულ და 

რეალურ მანძილებს 

შორის არ აღემატება 

საშუალოდ 5 სმ-ს. 

შეცდომა ხაზების 

გადაკვეთის 

წარმოსახულ და 

რეალურ მანძილებს 

შორის არ 

აღემატება 

საშუალოდ 7 სმ-ს. 

შეცდომა 

ხაზების 

გადაკვეთის 

წარმოსახულ და 

რეალურ 

მანძილებს 

შორის 

აღემატება 

საშუალოდ 7 სმ- 

ს. 



 

 

 

აპლიკანტი:   

სახელი და გვარი 

მოტივაციური გასაუბრება: შეფასების ფორმა 

1.  ინფორმაცია პროფესიის შესახებ 

აპლიკანტი ფლობს ინფორმაციას პროფესიის ისეთი ასპექტების 

შესახებ, როგორიცაა: სამუშაოს მოცულობა, სამუშაოს ტიპი, 

სამუშაო გარემო, ფუნქცია-მოვალეობები, დასაქმების 

შესაძლებლობები, სამუშაოს დადებითი მხარეები და 

სირთულეები, ანაზღაურება. 

 

4 
 

3 
 

2 
 

1 
 

0 

აპლიკანტი არ ფლობს ინფორმაციას პროფესიის შემდეგი 

ასპექტების შესახებ: სამუშაოს მოცულობა, სამუშაოს ტიპი, 

სამუშაო გარემო, ფუნქცია-მოვალეობები, დასაქმების 

შესაძლებლობები, სამუშაოს დადებითი მხარეები და 

სირთულეები, ანაზღაურება. 

2.  მსგავსი სამუშაოების შესრულების გამოცდილება 

აპლიკანტს აქვს პროფესიისთვის დამახასიათებელი სამუშაოების 

შესრულების გამოცდილება (ფორმალურად ან 

არაფორმალურად). მან იცის, რომელი ძირითადი სამუშაო 

იარაღები/ტექნიკა/აღჭურვილობა გამოიყენება პროფესიაში და 

აქვს მათი გამოყენების მინიმალური გამოცდილება მაინც. 

 

4 
 

3 
 

2 
 

1 
 

0 

კანდიდატს არ შეუსრულებია პროფესიისთვის 

დამახასიათებელი სამუშაოები, არ ფლობს ინფორმაციას ამ 

სამუშაოებისა და ძირითადი იარაღების/ტექნიკის/ 

აღჭურვილობის შესახებ, რომელიც გამოიყენება პროფესიაში. 

3.  პროგრამაზე სწავლის მზაობა 

კანდიდატს კარგად აქვს გაცნობიერებული კოლეჯში სწავლის 

გადაწყვეტილება; ფლობს ინფორმაციას პროგრამის ძირითადი სპეციფიკის (დატვირთვა, 

სწავლების ხანგრძლივობა) შესახებ. მეტ-ნაკლებად სრულად ფლობს 

ინფორმაციას პროგრამაზე შესასწავლი საგნების შესახებ. 
ინფორმაცია რელევანტურ წყაროებზე დაყრდნობით აქვს 
მოძიებული. პროგრამაზე 

ჩაბარების ძირითადი მოტივი სამიზნე პროფესიისადმი 

ინტერესია. მას კარგად აქვს გააზრებული სამომავლო გეგმები. 

შეგვიძლია ვთქვათ, რომ კანდიდატს პროგრამაზე სწავლის 
მზაობა აქვს. 

კანდიდატს არ აქვს გააზრებული კოლეჯში სწავლის 

გადაწყვეტილება; არ ფლობს ინფორმაციას პროგრამის ძირითადი სპეციფიკის 

(დატვირთვა, სწავლების ხანგრძლივობა) შესახებ. არ ფლობს ან არასწორ ინფორმაციას 

ფლობს პროგრამაზე შესასწავლი საგნების შესახებ. 
ინფორმაცია ან საერთოდ არ მოუძიებია, ან არარელევანტურ, 
ნაკლებად სანდო წყაროებზე დაყრდნობით აქვს მოძიებული. 
არ იკვეთება ინტერესი შერჩეული პროფესიული პროგრამის 
მიმართ. შეგვიძლია დავასკვნათ, რომ კანდიდატი ნაკლებად 
არის მზად აღნიშნულ პროგრამაზე სწავლისთვის. 

კომისიის წევრი:  

სახელი, გვარი, ხელმოწერა 



 

  
 
 
 
 
 

 

აპლიკანტი: 

        მოდის ტექნოლოგია და 

დიზაინის პროფესიულ 

საგანმანათლებლო 

პროგრამაზე 

აპლიკანტთა შეფასების 

წესის 

 

 
 
 
 
 
 
 
 

 

კომისიის წევრები: 

 

შემოქმედებითი ტური 

 

 

დავალება 1 . ესკიზის შექმნა მზა ფიგურაზე აპლიკაციის სახით 

 

დავალება 2. 

დაკვირვების 

ტესტი 

დავალება 

3.წარმოსახვის/ 

სივრცითი 

ექსტრაპოლაციის 

საკვლევი ტესტი 

 

 

მოტივაციური გასაუბრების ნაწილი 

  
 
 
 

1.კრეატიულობა 

 
 

 

2.ფერთა 

შეხამება 

 
 

 

3.სესკიზის 

დასრულება 

4. ქსოვილის, 

ფაქტურისა და 

გასაწყობი 

მასალის შერჩევა 

და 

აკურატულობა 

 
 
 
 

5.დროის მართვა 

 
 

 

დაკვირვების 

უნარი 

 

 

სივრცითი 

ექსტრაპოლაციის 

უნარი 

 
 

 

ინფორმაცია 

პროფესიის 

შესახებ 

 
 
 

 

მსგავსი სამუშაოების შესრულების 

გამოცდილება 

 

 

პროგრამაზე 

სწავლის 

მზაობა 

1  3 3 2 4 3 3 3 4 4 4 

2            

3            

4            

5            

6            

7            

8            

საშუალო ქულა: 3,0 3,0 2,0 4,0 3,0 3,0 3,0 4,0 4,0 4,0 

შეწონილი ქულა: 9,0 6,0 2,0 4,0 3,0 3,0 3,0 4,0 4,0 4,0 

ჯამური ქულა: 42,0 

პროცენტული წილი: 100,0% 

 
კანდიდატის სრული 
ქულა: 100,0 

შერჩევის კომისიის წევრთა ხელმოწერები: 

 

 

 

 

 

 

 


